
 

 

ᐱᓕᕆᐊᖅ ᐊᑎᖓ:  ᖁᐊᖃᑦᑕᕐᓂᖓᓄᑦ ᐊᐅᖃᑦᑕᕐᓂᖓᓄᑦ ᐊᒻᒪ ᐊᐅᔪᐃᑦᑐᑐᖃᐃᑦ ᖃᐅᔨᓴᖅᑕᐅᓂᖏᑦ Haughton 
ᐊᑦᑐᖅᑕᐅᓂᖓᓄᑦ ᓴᓇᓯᒪᓂᖓ ᐊᒻᒪ ᖃᓂᒋᔭᖓᓃᑦᑐᑦ ᓄᓇᐃᑦ, ᑕᓪᓗᕈᑦ, ᓄᓇᕗᑦ 

ᖃᐅᔨᓴᖅᑎᐅᑉ ᐊᑎᖓ ᐊᒻᒪ ᐱᓕᕆᖃᑎᖏᑦ:   
ᐱᓕᕆᐊᖅ ᑐᑭᒧᐊᖅᑎᑕᐅᔪᖅ Dr. ᐃᑏᓐ ᒍᑎᓐ ᓯᓚᑦᑐᓴᕐᕕᒃᔪᐊᒥᑦ University of Western Ontario, ᐱᓕᕆᖃᑎᖃᖅᑐᓂ 
Dr. ᒍᐊᑕᓐ ᐅᓯᓐᔅᑭ ᓯᓚᑦᑐᓴᕐᕕᒃᔪᐊᒥᑦ University of Western Ontario ᐊᒻᒪᓗ Dr. ᒫᒃ ᔨᐅᓕᓂᐊᒃ ᓯᓚᑦᑐᓴᕐᕕᒃᔪᐊᒥᑦ 
University of British Columbia. 

ᓇᒦᓐᓂᖓ:  Haughton ᐊᑦᑐᖅᑕᐅᓂᖓᓄᑦ ᓴᓇᓯᒪᓂᖓ ᑕᓪᓗᕈᒻᒥᑦ, ᓄᓇᕗᑦ (75° 23.983' N, 89° 31.183' W), 650 
km ᐅᖓᓯᓐᓂᓕᒃ ᖃᐅᓱᐃᑦᑐᒥ, ᖃᓂᒋᓛᖓ ᓄᓇᓕᐅᔪᖅ. 

ᖃᖓᒃᑰᓂᖓ:  ᐱᒋᐊᕐᓗᒍ ᔪᓚᐃ 18, 2017, ᑎᑭᓪᓗᒍ ᔪᓚᐃ 31, 2017. 

ᐃᓄᐃᑦ ᐊᒥᓲᓂᖏᑦ ᐱᖃᑕᐅᔪᑦ:  4 

ᐱᓕᕆᐊᖅ ᓇᓗᓇᐃᔭᖅᓯᒪᓂᖏᑦ:   
Haughton ᓯᒪᐃᓐᓇᕐᒥᑦ ᑐᕝᑯᐅᓯᒪᓂᖓ ᐋᖅᑭᓱᖅᓯᒪᓂᖓ (HIS) ᐳᖅᓱᐊᖅᑕᐅᓯᒪᑦᑎᐊᖅᑐᖅ ᓇᖅᓴᐅᓪᓗᓂ ᑐᕝᕕᐅᓂᑯᑦ 
ᐱᖓᓐᓇᖓᓃᑦᑐᖅ ᑕᓪᓗᕈᑎᐅᑉ ᑲᓇᑕᒥ ᐅᑎᐅᑕᖅᑐᒥ ᕿᑭᖅᑕᖏᓐᓂᑦ. ᑕᒪᓐᓇ ᐊᒻᒪ ᖃᓂᒋᔭᖏᑦ ᓇᓗᓇᐃᖅᑕᐅᔪᓐᓇᖅᑐᑦ 
ᓂᓪᓕᓇᖅᑐᓂ ᐊᒻᒪ ᐸᓂᖅᑐᓂ ᐅᑭᐅᑕᖅᑐᖅ, ᖃᐅᔨᓴᕐᕕᒋᔪᒥᓇᖅᑐᖅ ᓇᖅᓴᐅᔪᖅ ᓄᓇᖓᓂ ᐊᒻᒪ ᐅᔭᖅᑲᕈᖅᓯᒪᔪᓂᑦ 
ᒫᓐᓇᐅᔪᒥᑦ ᐊᐅᔪᐃᑦᑐᒥᑦ ᐱᕙᓪᓕᐊᓂᖓᓂᑦ. ᐃᓯᖃᑦᑕᕐᓗᑎ ᐊᓂᖃᑦᑕᕐᓗᑎᓪᓗ ᖃᐅᔨᓴᓂᐊᖅᑐᑦ ᓄᓇᖓᓂ 
ᐋᖅᑭᔅᓯᒪᓂᖓᓄᑦ ᓲᕐᓗ ᐊᐅᔪᐃᑦᑐᓄᑦ ᓄᖑᑎᖅᑕᐅᔪᑦ, ᐃᒥᕐᒧᑦ ᓄᖑᑎᖅᓯᒪᔪᑦ ᐊᒻᒪ ᐱᖓᓲᓕᖓᔪᓂᑦ ᑕᑯᑎᑦᑎᓂᐊᖅᑐᖅ 
ᑭᓱᑦ ᐊᐅᓚᑦᑎᔾᔪᑎᓪᓗᐊᑕᐅᒻᒪᖔᑕ ᑖᒃᑯᓄᖓ ᓄᓇᓄᑦ ᐋᖅᑭᔅᓯᔪᓄᑦ. ᑖᒃᑯᐊ ᓄᓇᐃᑦ ᐋᖅᑭᔅᓯᒪᓂᖏᑦ ᐊᔾᔨᐸᓗᒋᒻᒪᒋᑦ 
ᓴᓂᐊᓃᑦᑐᓂᑦ ᓇᖅᓴᒥᑦ ᖃᓂᒋᔭᖏᓐᓃᑐᓪᓗ ᑭᓪᓕᖓᓄᑦ ᒫᔅ; ᑕᐃᒪᐃᓐᓂᖓᓄᑦ ᖃᐅᔨᓴᕐᓂᕆᔭᖏᑦ ᑕᓪᓗᕈᒻᒥᑦ 
ᑭᐅᔾᔪᑎᖃᖅᑎᑦᑎᔪᖅ ᐊᔾᔨᐸᓗᖏᓐᓄᑦ ᒫᔅᓯᒦᑦᑐᓂᑦ ᓇᓗᓇᐃᖅᓯᒪᔪᓂᑦ.  
 
ᑐᕌᒐᕆᔭᕗᑦ ᐅᑯᐊᖑᔪᑦ:  

1. ᖃᐅᔨᓴᕐᓗᒍ ᐊᐅᒧᐃᑦᑐᓄᑦ ᓄᖑᑎᖅᑕᐅᓯᒪᔪᑦ ᓄᓇᖑᐊᓕᐅᕐᓗᒍ ᑕᑭᔪᑦ ᓇᓗᓇᐃᔭᖅᓯᒪᓂᖏᑦ; 
2. ᖃᐅᔨᓴᕐᓗᒍ ᐊᐅᔪᑦᑐᓄᑦ ᖃᓄᐃᓕᓯᒪᔪᑦ (ᐃᒥᕐᒧᑦ ᓄᖑᑎᖅᓯᒪᔪᑦ ᐊᒻᒪ ᐊᔾᔨᒌᖑᓂᖏᑦ ᓄᓇᖓ).  
3. ᑲᔪᓯᑎᑕᐅᓂᖓ ᐊᑯᓂᐅᔪᒧᑦ ᐊᕙᒧᑦ ᖃᐅᔨᓴᓂᕐᒧᑦ ᐊᒥᓱᒐᓚᓐᓄᑦ ᓯᓚᓐᓂᐊᕈᑎᓄᑦ ᐋᖅᑭᑦᑕᐅᓯᒪᔪᓄᑦ ᓇᖅᓴᒥᑦ. 

 
ᐃᖏᕋᔾᔪᑎᖃᓂᐊᖅᑐᑦ ᖃᐅᔨᓴᖅᑕᑲᐅᕕᒻᒧᑦ ᖃᖓᑕᓲᕋᓛᒃᑯᑦ ᒪᕐᕈᓕᒃᑯᑦ ᒥᕝᕕᒻᒧᑦ Haughton Impact Structure.  
ᖃᐅᔨᓴᖅᑕᐅᕕᒻᒦᑎᓪᓗᒋᑦ, ᖃᐅᔨᓴᕆᐊᖃᑦᑕᓂᐊᖅᑐᑦ ᐱᓲᑎᒃᑯᑦ (ATV) ᐊᒻᒪ ᐱᓱᓐᓂᒃᑯᑦ.  ᖁᓛᒎᓖᑦ ᐊᑐᖅᑕᐅᓂᐊᖅᑐᑦ 
(ᐅᓪᓗᖅ ᐊᑕᐅᓯᖅ) ᐱᓲᑎᓄᑦ ᐅᐸᒐᔅᓴᐅᖏᑦᑐᓄᑦ.  

ᐅᖅᓱᐊᓗᖃᓂᐊᖅᑐᑦ Jet­B ᖃᑦᑕᐅᔭᓂᑦ ᐅᖅᓴᐅᑎᔅᓴᒧᑦ ᖁᓛᒎᓕᒻᒧᑦ ᐊᑦᑕᓇᖏᑦᑐᒥ ᐅᖓᓯᑦᑐᒦᑎᑕᐅᓂᐊᖅᑐᑦ ᐃᒪᕐᒧᑦ 
ᐊᒻᒪ ᓇᔪᖅᑕᐅᔪᒥᑦ. ᐳᓪᓚᐃᑦ ᓂᕿᓕᐅᕈᑕᐅᖃᑦᑕᓂᐊᖅᑐᑦ. ᒑᓰᑦ ᒑᓯᖃᐅᑎᒦᓐᓂᐊᖅᑐᑦ ᐊᓪᓕᕋᖃᕐᓗᑎ ᐅᖅᓴᑦᑕᐅᓗᑎ 
ᐱᓲᑏᑦ ᑐᖅᑯᖅᑕᐅᓯᒪᓂᐊᖅᑐᑦ ᐊᑦᑕᓇᐃᖅᓯᒪᔪᒥᑦ ᐅᖓᓯᑦᑐᒥᑦ ᑐᐱᑦᑎᓐᓂᑦ. 

ᑲᔪᓯᕙᓪᓕᐊᓂᕆᓪᓗᓂᐅᒃ ᐱᓕᕆᐊᒧᑦ ᐊᕐᕌᒎᓯᒪᔪᓂᑦ, ᓄᑖᓂᑦ ᓄᓇᓕᓐᓂᑦ ᐸᕐᓇᓯᒪᖏᑦᑐᑦ ᓄᓇᓕᓐᓂᑦ ᑐᓴᖅᑎᑦᑎᓗᑎ 
ᒫᓐᓇᐅᔪᒥᑦ, ᑭᓯᐊᓂ ᐅᔾᔨᕈᓱᑦᑐᒍᑦ ᐃᓱᒫᓘᑕᐅᔪᓐᓇᖅᑐᓂᑦ ᓴᖅᑭᑕᐅᔪᑦ ᓄᓇᓕᓐᒻᓂᑦ ᐅᖃᐅᔾᔨᓂᖃᖅᑎᓪᓗᑕ. 
ᖃᐅᔨᓴᕐᕕᐅᔪᖅ ᐅᖓᓯᑦᑐᒦᑦᑐᖅ  ᓴᐳᒻᒥᔭᐅᔪᓂᑦ ᐊᒻᒪ ᒥᕐᖑᐃᓯᕐᕕᓂᑦ ᐆᒪᔪᐃᑦ ᐱᑕᖃᕈᓐᓇᖅᑐᑦ, ᓲᕐᓗ ᓇᓄᐃᑦ, ᑐᑦᑐᐃᑦ, 
ᑎᕆᒐᓂᐊᑦ ᑎᒻᒥᐊᓘᓐᓃᑦ. ᖃᐅᔨᔭᐅᒍᑎ ᑕᑯᔭᐅᒍᑎᓪᓘᓐᓃᑦ, ᐱᑭᐅᖑᔪᑦ, ᑎᓯᐅᔪᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᑦ 
ᐆᒪᔪᓂᑦ ᐸᕕᓴᑦᑕᐅᔮᖏᑦᑐᑦ ᖃᓄᐃᓘᖅᑕᐅᓗᑎᓪᓘᓐᓃᑦ. ᖃᐅᔨᒪᔭᐅᔪᖅᑕᖃᖏᑦᑐᖅ ᐃᑦᑕᕐᓂᓴᖃᕐᕕᐅᔪᓂᑦ − 
ᓇᓂᓯᓐᓂᕈᑦᑕ, ᓇᒦᓐᓂᖓ ᑎᑎᕋᖅᑕᐅᓂᐊᖅᑐᖅ ᐊᒻᒪ ᑐᓴᖅᑎᑦᑎᔾᔪᑎᐅᓗᓂ ᐱᔪᓐᓇᐅᑎᓕᓐᓄᑦ ᖃᐅᔨᓴᖅᑕᐅᑲᓐᓂᕐᓗᓂ. 
ᖁᓛᒎᓕᒃᑰᕐᓂᐅᔪᑦ ᖁᕝᕙᓯᑦᑑᑰᓂᐊᖅᑐᑦ ᐆᒪᔪᓂᑦ ᐸᕕᓴᐃᓂᐊᖏᒻᒪᑕ. 

ᖃᐅᔨᓴᕐᕕᒻᒥ ᓱᓇᒃᑯᑖᑦ (ᓴᒃᑯᐃᑦ, ᓂᖀᑦ ᐱᑐᖃᐅᖏᑦᑐᑦ) ᓂᐅᕕᐊᖑᓂᐊᖅᑐᑦ ᑐᑦᔮᑦ ᑯᐊᐸᒃᑯᓐᓂᑦ ᖃᐅᓱᐃᑦᑐᒥᑦ. 

ᓇᔪᖅᑕᐅᑲᐃᓐᓇᓂᐊᖅᑐᒥᑦ ᓇᑉᐸᖅᓯᓂᐊᖅᑐᑦ ᑐᐱᑯᑖᓂᑦ (ᐊᖏᕋᕆᔭᐅᓗᓂ) ᐊᒻᒪ ᑎᓴᒪᑦ ᓇᒻᒥᓂᖅ ᑐᐱᕆᔭᐅᔪᑦ. 
ᐃᒪᖃᓂᐊᖅᑐᑦ ᐊᑐᕐᓗᑎ (ᖃᓂᒋᔭᖓᓂ. 0.05 m3 ᐅᓪᓗᑕᒫᑦ) ᐱᔭᐅᓂᐊᖅᑐᑦ ᖃᓂᒋᔭᖓᓂ Haughton River. 
ᐃᑭᒍᓐᓇᖅᑐᓕᒫᑦ ᐊᑦᑕᑯᐃᑦ ᐃᑭᑕᐅᓂᐊᖅᑐᑦ ᐃᑕᔅᓴᐅᖏᑦᑐᓪᓕ ᐊᑦᑕᑯᐃᑦ ᐅᑎᐅᔾᔭᐅᓂᐊᖅᑐᑦ ᐅᑭᐅᑕᖅᑐᒥ ᖃᐅᔨᓴᓂᕐᒧᑦ 
ᐃᓪᓗᖏᓐᓄᑦ ᐃᒋᑕᐅᑦᑎᐊᕐᓗᑎ. 



 

 

ᖃᐅᔨᓴᕇᕐᓂᖃᖅᑎᓪᓗᒋᑦ, ᓇᔪᖅᑕᐅᔪᖅ ᐲᔭᖅᑕᐅᓂᐊᖅᑐᖅ ᐊᒻᒪ ᓄᓇᖓ ᐅᑎᖅᑎᑕᐅᓗᓂ ᖃᓄᐃᓕᖓᓂᕆᓚᐅᖅᑕᖓᓄᑦ. 

ᐊᑐᖅᑕᐅᓂᐊᖅᑐᑦ:   
ᑐᕌᒐᖓ 1:  ᐊᔾᔨᓕᐅᕆᑦᑎᐊᓲᖅ ᖁᒻᒧᐊᑦᑎᑕᐅᓯᒪᔪᒃᑯᑦ ᓇᓂᓯᒍᓐᓇᑎᑦᑎᓚᐅᖅᑐᑦ ᓇᖅᓴᓂᑦ ᓄᖑᑎᖅᓯᒪᔪᓂᑦ. GPS 
ᖃᐅᔨᓴᕐᓂᐅᔪᑦ ᓇᖅᓴᓂᑦ ᓇᓗᓇᐃᔭᖅᓯᒪᓂᖏᓐᓄᑦ ᓇᓗᓇᐃᖅᓯᓂᐊᖅᑐᖅ ᐊᐅᒧᐃᑦᑐᓄᑦ ᓄᖑᑎᖅᑐᑦ ᓴᓂᐊᓂ ᑰᒐᓛᒧᑦ 
ᓄᖑᑎᖅᑐᑦ. ᖃᖓᑕᓲᒃᑯᑦ ᐊᔾᔨᓕᐅᕆᖃᑦᑕᕐᓂᖅ ᓇᖅᓴᓂᑦ ᓴᓇᒍᓐᓇᑎᑦᑎᓂᐊᖅᑐᖅ ᐱᓪᓚᕿᐅᔮᖅᑐᒥᑦ ᓇᖅᓴᖓᓄᑦ, 
ᑐᕌᒐᕆᓪᓗᓂᐅᒃ ᕗᓴᓂ ᖃᐅᔨᓴᓂᕐᒧᑦ ᐊᑐᖅᑕᐅᔪᒥᑦ. 
 
ᑐᕌᒐᖓ 2:  ᐊᔾᔨᓕᐅᕆᑦᑎᐊᓲᖅ ᖁᒻᒧᐊᑦᑎᑕᐅᓯᒪᔪᒃᑯᑦ ᐃᒥᕐᒧᑦ ᓄᖑᑎᖅᓯᒪᔪᓂᑦ ᐊᒻᒪ ᐱᖓᓲᓕᖓᔪᓂᑦ 
ᓇᓗᓇᐃᖅᑕᐅᔭᕆᐊᓖᑦ ᓄᓇᒥᑦ. ᐊᑐᕐᓗᑎ LIDAR (Laser pointing device) ᖃᐅᔨᓴᕋᔅᓴᐃᑦ ᓄᓇᐃᑦ ᐋᖅᑭᔅᓯᒪᓂᖏᑦ 
(ᓇᓗᓇᐃᕋᔅᓴᐃᑦ ᖃᓄᐃᑦᑑᓂᖏᑦ ᐃᒥᕐᒧᑦ ᓄᖑᑎᖅᓯᒪᔪᑦ ᐊᒻᒪ ᓇᓗᓇᐃᕋᔅᓴᐅᔪᑦ ᐱᖓᓲᓕᖓᔪᑦ) ᐱᔭᐅᔭᕆᐊᖃᓂᐊᖅᑐᑦ 
ᖃᐅᔨᓴᖅᑕᐅᓗᑎᓪᓗ ᐊᕐᓗᑎ ᐊᔾᔨᐅᖏᑦᑐᒥᑦ ᖃᕋᓴᐅᔭᓕᕆᔾᔪᑎᒥᑦ. ᐋᖅᑭᔅᓯᒪᓂᖏᓐᓄᑦ ᖃᐅᔨᔭᐅᔪᑦ ᖁᒻᒧᐊᑦᑎᑕᐅᓯᒪᔪᒃᑯᑦ 
ᓄᓇᑯᑦ ᓱᓕᓂᐊᖅᑐᑦ ᐊᑐᕐᓗᑎ GPS. ᓇᓂᔭᐅᒍᓂ ᓄᓇᖓ ᓂᓚᐅᔪᖅ (ᐃᑭᖓᓂ ᓂᓚ ᐅᕝᕙᓘᓐᓃᑦ ᓂᓚᖃᐅᖅᑐᑦ) 30 ml 
ᖃᐅᔨᓴᕋᔅᓴᐃᑦ ᐱᔭᐅᓂᐊᖅᑐᑦ ᖃᐅᔨᓴᖅᑕᐅᓗᑎᓪᓗ ᐃᒪᖓᓂ ᐃᓗᓕᖏᓐᓂᑦ (stable isotopes). 
 
ᑐᕌᒐᖓ 3:  ᐅᐸᒐᔅᓴᐅᓂᖏᑦ ᐱᖓᓱᑦ ᓯᓚᓐᓂᐊᕈᑏᑦ ᓄᐊᑦᑎᒍᓐᓇᓂᐊᖅᑐᑦ ᑐᑭᓯᒋᐊᕈᑎᓂᑦ ᖃᕋᓴᐅᔭᒨᖅᑕᐅᓗᑎ, 
ᑭᖑᓂᐊᒍᑦ ᖃᐅᔨᓴᖅᑕᐅᓗᓂ ᓇᓗᓇᐃᔭᖅᑕᐅᓗᓂᓗ. 

 


